ПРАВАПІС ГАЛОСНЫХ О,Ё




Літара о пішацца толькі пад націскам: 


год, кот, дапамога, дадаткова, жніво, дэпо, водар, Токіа, Ватэрлоа, партфоліа.














Літара ё пішацца толькі пад націскам: біёлаг, сацыёлаг, трыёд, шпіён, іён.





Выключэнне: Літара ё пішацца не пад націскам у словах з коранем ёд- і ёт-: ёдапірын, ётацыя, ётаванне








Спалучэнні галосных іо пад націскам і іа не пад націскам у сярэдзіне слоў іншамоўнага паходжання перадаюцца як іё (ыё), ія (ыя): біялогія, сацыялогія, шпіянаж, аўдыявізуальны, варыяскапічны, варыяфільм, медыя, а таксама радыё; 





Выключэнне: эфіоп, ніобій, ніобіевы, дыоптрыя, Іосіф, Іоў, Іона, Іасафат. 


У слове дыета пішацца спалучэнне галосных ые. 


На стыку прыстаўкі і кораня захоўваецца ыэ: дыэтан, дыэлектрык.








Літара ё пішацца ў складаных словах, першай часткай якіх з'яўляецца радыё-: радыёстанцыя, радыёграма, радыёантэна.





Калі першая частка складанага слова ўтворана ад назвы хімічнага элемента радый, то пішацца літара е, якая з'яўляецца злучальнай галоснай: радыебіялогія, радыеактыўнасць, радыеметрычны, радыеізатоп і пад. 





У першым складзе перад націскам у гэтым выпадку пішацца я: радыяметрыя, радыяхімія, радыялогія, радыяграфія.











